
				এই পাতাটির মুদ্রণ সংশোধন করা প্রয়োজন। 
© ©b~ কল্পদ্রুম |
নিরেট, কঠিন, ভারী ও গন্ধহীন । ইহাতে ভগ্ন অস্থি জোড়া লাগে এজন্য অনেকে উহার নাম অষ্টি ওকোল্লা ( Astiocolla ) দিয়া থাকেন। আজিন নামক গ্রামের নিকটে মোমাই উৎপন্ন হয় বলিয়া কেহ কেহ উহাকে মোমাজিন বলেন।
মোমাই শিলাজতুর অনুরূপ এজন্য মোমাইয়ের অভাবে ভগ্নাস্থিতে শিলাজতু ব্যবস্থা করিয়া দেখিয়াছি ; কিন্তু কোন উপকার হয় নাই। অনেক স্থানের পাহাড় হইতে এক প্রকার মোমবৎ পদার্থ নির্গত হয়, ব্যবহার করিলে তাহাতে কোন গুণ দশে কি না দেখা উচিত। উত্তরোত্তর পরীক্ষা ও অনুসন্ধান করিলে কাৰ্য্য সিদ্ধি হইবার সস্তাবনা ।
পারস্য দেশীয় লোকেরাও ভারতবাসীদের মত কাল্পনিক গল্প রচনায় পটু। কিন্তু মোমায়ের তত্ত্ব সন্ধানে তাহদের বিচক্ষণতা দেখিতে পাওয়৷ যায়। হরিণ আঘাত পাইয়া যৎপরোনাস্তি কাতর হইল, নিঝরের জল পান করিল আর তাহার কোন ক্লেশ থাকিল না । সৌভাগ্যের বিষয়, তাহারা নিঝরের জলে কোন দৈবশক্তির আরোপ করেন নাই। বোধ করি ভারতবাসী হইলে তৎক্ষণাৎ ফুল বিশ্বপত্র লইয়। অর্চনা করিতে বসিতেন। সকল পদার্থেই ঈশ্বরত্ব জ্ঞান,—উন্নতির দ্বারে কণ্টক, যত দিন উহা পরিস্কৃত না হইতেছে, তত দিন এ শোচনীয় অবস্থা ঘুচিবে না। বিদ্যাভ্যাস কর, যাহা শুনিবে তাহাই শিখিবে, নূতন কিছুই উদ্ভাবন করিতে পারিবে না। চির দিন যা চলিয়া আসিতেছে, তাতেই খুচি দিয়া বজায় রাখিতে পরিবে। ঝড়ে চাল উড়িয়া যায়, আর কখন প্রবল বাত্যায় চাল উড়িতে দিব না, এ সকল নুতন স্বষ্টি কষ্মিন কালে তোমার ক্ষমতায় হইয়া উঠিবে না। যদি বড় বিপদগ্ৰস্ত হও, আচমন করিয়া পবনদেবের স্তব পাঠ করিতে বসিয়া যাইবে । ইহাতেও কি দেশের মঙ্গল হয়, না এদেশের উন্নতি হয় ? অসুবিধা নবীনোভাবনের প্রস্থতি। যেখানে তোমার অসুবিধা আছে, সেই খানে মন প্রাণ নিবিষ্ট রাখ, কি উপায়ে সে অসুবিধা দূরীকৃত হইতে পারে, তাহার চিন্তা কর । একটা উপায় নিষ্ফল হইলে ভগ্নোদ্যম হইও না, দ্বিতীয় উপায়ে তোমার মনোবাঞ্ছা পূর্ণ হইতে পারে। যে লৌহশকটে চড়িয়া তুমি এক বেলার মধ্যে কাশী প্রয়াগ বৃন্দাবন ঘুরিয়া আসিতেছ,—সে শকটের এক দিনে নিৰ্ম্মাণ সমাধা হয় নাই,--এক জনে তাহা সুসম্পন্ন করিতে পাণ নাই। তুমি যাহা এখন কেবল দুয়া আর জল, লোহা আর কল দেখিছে,

				 এই পাতা শেষ সম্পাদিত হয়েছে ১৯:৪১টার সময়, ৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

